
«Հայաստանի Հանրապետության կառավարության 2022 թվականի սեպտեմբերի 8-ի N 1409-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների

	Հայաստանի Հանրապետության էկոնոմիկայի նախարարություն
	12․12․2023թ․ N 01/22251-2023

	
	Նախագծով առաջարկվում է գործող որոշումից հանել ավտոշուկաներում մաքսային ձևակերպումներ իրականացնելու գործառնություններ նախատեսող դրույթները, ինչպես նաև՝ «Ճանապարհային ոստիկանություն» ծառայության ստորաբաժանման տեղակայման իմպերատիվ պահանջը դարձնել ոչ պարտադիր։ Այլ խոսքով, նախատեսվող կարգավորումների արդյունքում ստացվելու է, որ ավտոտրանսպորտային միջոցների շուկայի տարածքում կազմակերպիչը պետք է պարտադիր նախատեսի տարածքներ «Ճանապարհային ոստիկանություն» ծառայության ստորաբաժանման համար, սակայն այդ տարածքում ճանապարհային ոստիկանության հաշվառման ստորաբաժանման տեղակայումը լինելու է ոչ պարտադիր։
Նախատեսվող կարգավորումների առնչությամբ ցանկանում ենք հայտնել, որ ավտոշուկաներում մաքսային ձևակերպումներ իրականացնելու գործառնություններ նախատեսող դրույթները հանելու վերաբերյալ Էկոնոմիկայի նախարությունը առարկություններ չունի, մինչդեռ Էկոնոմիկայի նախարությունը իր մտահոգությունն է հայտնում ավտոշուկաներում «Ճանապարհային ոստիկանություն» ծառայության ստորաբաժանման տեղակայման պարտադիր պահանջը հանելու կապակցությամբ։
Հարկ ենք համարում հիշատակել, որ ավտոտրանսպորտային միջոցների շուկաների կազմակերպման գործունեությունը կանոնակարգելու նպատակով Էկոնոմիկայի նախարության կողմից մշակվել է նախագծային փաթեթ, որով առաջարկվում է ավտոտրանսպորտային միջոցների շուկաների կազմակերպման գործունեությունը դարձնել լիցենզավորման ենթակա գործունեության տեսակ՝ սահմանելով նաև ավտոտրանսպորտային միջոցների շուկայի կազմակերպման իրականացման իրավունք ձեռք բերելու համար պետական տուրք՝ տարեկան բազային տուրքի 5000-ապատիկի չափով։
Նշենք, որ Հայաստանի Հանրապետության կառավարության 2022 թվականի սեպտեմբերի 8-ի N 1409-Ն որոշման տրամաբանությունն է ունենալ  ՀՀ տարածքում սպառողների համար տրանսպորտային միջոցների առուվաճառքի միջազգային չափանիշներին համապատասխան ավտոշուկա, որը իր կարողություններով և առանձնահատկություններով կտարբերվի ներկայումս գործող ավտոշուկաներից։
Միաժամանակ՝ վերոնշյալի տրամաբանությամբ Էկոնոմիկայի նախարարության կողմից մշակված Նախագծային փաթեթով ոլորտում սահմանվել են վարչական հսկողության այլ լծակներ, մասնավորապես գործունեության լիցենզավորման մասով, որը հնարավորություն կտա այս գործունեության տեսակի համար առավել թիրախային դարձնելու գործունեության լիցենզավորման հետ կապված հարաբերությունները։ Առավել՝ Նախագծային փաթեթով պետական տուրքի սահմանված դրույքաչափը պայմանավորված է «Պետական տուրքի մասին» օրենքի 2-րդ հոդվածի պահանջով, համաձայն որի` Հայաստանի Հանրապետությունում պետական տուրքը պետական մարմինների լիազորությունների իրականացմամբ պայմանավորված` նույն օրենքով սահմանված ծառայությունների կամ գործողությունների համար ֆիզիկական և իրավաբանական անձանցից ՀՀ պետական և (կամ) համայնքների բյուջեներ մուծվող օրենքով սահմանված պարտադիր վճար է, ուստի, ֆիզիկական և իրավաբանական անձանց կողմից վճարվող պետական տուրքի չափը պետք է համահունչ լինի պետական մարմինների կողմից իրականացված լիազորությունների հետ:
Նման պայմաններում «Ճանապարհային ոստիկանություն» ծառայության ստորաբաժանման տեղակայման իմպերատիվ պահանջը հանելու առաջարկությունը ուղղակիորեն հակասում է Էկոնոմիկայի նախարարության կողմից մշակված նախագծի հիմքում դրված տրամաբանությանը, որի ընդունումը համարում ենք ոչ նպատակահարմար։
Բացի այդ, ներկայացված հիմնավորմամբ առհասարակ խոսք չի գնում տվյալ կարգավորման ինչպես բովանդակության, այնպես էլ անհրաժեշտության մասին, հետևապես, պարզ չէ անգամ դրա ընդունման նպատակադրումը։
Հիմք ընդունելով վերոգրյալը՝ Նախագծի նման խմբագրությամբ ձևակերպումը համարում ենք անընդունելի։ 
Հայտնում ենք նաև, որ Էկոնոմիկայի նախարարության կողմից մշակված նախագծային փաթեթը սահմանված կարգով շրջանառվել և ուղարկվել է Վարչապետի աշխատակազմ։
	Ընդունվել է


	
	Հայաստանի Հանրապետության ֆինանսների նախարարություն
	27.11.2023թ N 01/2-3/22727-2023

	
	ՀՀ կառավարության որոշման նախագծի վերաբերյալ առաջարկություններ չկան
	

	
	Հայաստանի Հանրապետության ներքին գործերի նախարարություն
	17.11.2023թ N 43/21/138295-23

	
	ՀՀ կառավարության որոշման նախագծի վերաբերյալ առաջարկություններ չկան
	

	
	Պետական եկամուտների կոմիտե
	20․11․2023թ․ N 01/3-2/69356-2023

	
	Որոշման հավելվածի 17-րդ կետի 2-րդ ենթակետի համաձայն՝ ավտոտրանսպորտային միջոցների շուկայի տարածքում կազմակերպիչը պետք է նախատեսի տարածքներ՝ տրանսպորտային միջոցների ներմուծման և արտահանման գործընթացը կազմակերպող պետական և ոչ պետական մարմինների համար՝ անհրաժեշտ ձևակերպումները տեղում իրականացնելու նպատակով։
Հաշվի առնելով այն, որ Նախագծով նախատեսվում է հանել որոշման 18-րդ կետով սահմանված՝ մաքսային գործառնությունների իրականացմանը առնչվող դրույթները՝ Որոշման հավելվածի 17-րդ կետի 2-րդ ենթակետով սահմանված գործառնությունները՝ մաքսային մարմինների կողմից իրականցվող մաքսային գործառնությունների հետ փոխկապակցվածության դեպքում առաջարկում ենք համապատասխան փոփոխություններ կատարել նաև վերոնշյալ ենթակետում, իսկ փոխկապակցված չլինելու դեպքում առաջարկում ենք նշված ենթակետում հստակեցնել թե ներմուծման և արտահանման մասնավորապես ինչ ձևակերպումների մասին է խոսքը։
	Ընդունվել է

	
	Արդարադատության նախարարություն
	20․12․2023թ․ N /27.3/54248-2023

	
	ՀՀ կառավարության որոշման նախագծի վերաբերյալ առաջարկություններ չկան
	



